
GARAŞSYZ AUDITORYŇ AUDITOR NETIJENAMASY

Türkmenistanyň Döwlet Daşary Ykdysady Iş Bankynyň ýolbaşçylaryna:

Maliýe hasabatlylygynyň Auditorçylyk hasabaty

Auditoryň pikiri

Biz Türkmenistanyň Döwlet Daşary Ykdysady Iş Bankynyň (mundan beýläk “Bank” diýip atlandyrylýar) 
goşulýan maliýe hasabatlarynyň auditini geçirdik. Ol 2025-nji ýylyň 31-nji dekabry ýagdaýyna maliýe ýagdaýy 
barada hasabaty, agzalan senede tamamlanan ýyl üçin peýda ýa-da ýitgiler we gaýry jemlenen girdeji barada 
hasabaty, maýadaky üýtgemeler barada hasabaty we pul serişdeleriniň hereketi barada hasabaty, şeýle hem 
maliýe hasabatlaryna bellikleri, şol sanda hasaba alyş syýasatynyň esasy düzgünlerine gysgaça syny öz içine 
alýar. 

Biziň pikirimize görä, goşulýan maliýe hasabatlary 2025-nji ýylyň 31-nji dekabry ýagdaýyna ähli möhüm 
jähtlerde Bankyň maliýe ýagdaýyny, şeýle hem Maliýe hasabatlarynyň halkara standartlaryna (“MHHS”)
laýyklykda agzalan senede tamamlanan ýyl üçin onuň maliýe netijelerini we pul serişdeleriniň hereketini dogry 
görkezýär.

Pikiri aňlatmak üçin esas

Biz auditimizi Halkara Audit Standartlaryna (“ISA”) laýyklykda geçirdik. Şol standartlar boýunça 
jogapkärçiliklerimiz netijenamamyzyň " Auditoryň maliýe hasabatlylygyň auditi üçin jogapkärçiligi" bölüminde 
has giňişleýin beýan edilýär. Biz Buhgalterleriň Halkara Etika Standartlary Geňeşiniň Ussat Buhgalterler üçin 
Halkara Etika Kodeksine ((“IESBA” kodeksi, Garaşsyzlyk boýunça Halkara Standartlary bilen birlikde), şeýle 
hem Türkmenistanda maliýe hasabatlarynyň auditine degişli etika talaplara laýyklykda Bankdan garaşsyzdyrys 
we beýleki etika jogapkärçiliklerimizi şol talaplara we IESBA kodeksine laýyklykda ýerine ýetirdik. Biziň alan 
auditor subutnamalarymyzyň biziň pikirimizi aňlatmak üçin esas bolmak üçin ýeterlik we talaba laýyk bolup 
durýandygyna ynanýarys.

Auditiň esasy meseleleri

Biziň professional pikirimize görä, dowam edýän döwür üçin maliýe hasabatlylygynyň auditi geçirilende has uly 
ähmiýete eýe bolan meseleler auditiň esasy meseleleri bolup durýarlar. Şu meseleler bütinleý biziň maliýe 
hasabatlylyga auditimiziň kontekstinde we şu mesele boýunça biziň pikirimizi emele getirmek babatynda 
garaldy, we biz şu meseleler boýunça aýratyn pikiri bermeýäris. 

Auditiň esasy meseleleri Biziň hereketlerimiz

Berlen karzlar boýunça garaşylýan karz 
ýitgileri (GKÝ) üçin ätiýaçlygyň düzedilmegi

Ýolbaşçylar tarapyndan hümmetiň gaçmagynyň 
görkezijilerine baha berilmegi we müşderilere berlen 
karzlar boýunça garaşylýan ýitgileriň kesgitlenilmegi 
dürli baha berilmeleriniň hem pikirleriniň 
ulanylmagyny öz içine alýan çylşyrymly proses 
görnüşinde bolup durýar. Karzlar boýunça 
garaşylýan ýitgiler üçin ätiýaçlygyň zerur derejesine 
baha bermek üçin Bank içerki we daşky parametrler 
bilen kesgitlenilýän üýtgeýän ululyklaryndan 
peýdalanýan statistika modelini ulanýar.

MHHS (IFRS) 9 “Maliýe gurallary” laýyklykda, Bank 
klassifikasiýanyň kriteriýleri esasynda hümmetiň 
gaçmagynyň üç derejesini tapawutlandyrýar, olar 
karzlaryň we karz berijileriniň obýektiw 
häsiýetnamalaryny, hem-de Bankyň subýektiw baha 
berilmelerini göz öňünde tutýarlar.

Karzlaryň hümmetiniň gaçmagynyň derejeleriniň 
klassifikasiýasy birnäçe faktorlaryň özara 
baglanyşygynyň netijesi bolup durýar:

Berilýän senesinde we maliýe 
hasabatlylygynyň senesinde defoltyň 
ähtimallygynyň deňeşdirilmegi;
Kanunda kesgitlenen çäkler, mysal üçin, 90 
gün möhletiň geçirilmegi;
Banka degişli bolan beýleki faktorlar, mysal 
üçin, aýratyn seljerme üçin böwet (porog).

Garaşylýan ýitgiler taryhy maglumatlarynyň we 
makroykdysady çaklama elementleriniň esasynda 
hasaplanylýarlar.

Müşderilere berlen karzlar boýunça garaşylýan 
ýitgileri kesgitlemek üçin ulanylýan statistika modeli 
defoltyň ähtimallygyna we bahalandyryş 
gymmatyna esaslanan. Maliýe hasabatlylygynyň 10-
nji Belligi “Müşderilere berlen karzlar” we 19-njy 
Belligi “Töwekgelçilikleri dolandyryş syýasaty” 
esasynda Bank berlen sarp ediş karzlary boýunça 
8,479,891 müň manat möçberinde we korporatiw 
karzlary boýunça 407,459 müň manat möçberinde 
GKÝ ätiýaçlyklaryny döretdi.

Şu pikirleriň ähmiýeti we müşderilere berlen 
karzlaryň möçberi sebäpli, müşderilere berlen 
karzlar boýunça GKÝ auditiň esasy meselesi bolup 
durýar.

Biziň audit proseduralarymyz, beýlekileriň arasynda, 
karz bukjasynyň hümmetiniň gaçmagyny 
hasaplamagyň usulyýetine jikme-jik düşünmäniň 
alynmagyny goşdylar, biz garaşylýan karz ýitgileriniň 
möçberini kesgitlemek üçin Bankyň usulyýetiniň 
barabarlygyna baha berdik. Şeýlelikde, biz 
makroykdysady ýagdaýlaryny we degişli indeksleri, 
bergileriň möhletliliginiň kriteriýlerini seljerdik hem-
de karz töwekgelçiliginiň parametrlerini we ulanylýan 
maglumatlarynyň hilini kesgitlemek üçin modellere 
baha berdik. Şu maksatlar üçin şu ugurdaky 
hünärmenler çagyryldy. 

Şeýle hem biz karz töwekgelçiliginiň parametrleriniň 
hasaplamasynda ulanylýan taryhy maglumatlarynyň 
hilini barladyk. Mundan başga-da, biz ätiýaçlyklaryň 
hasaplamasynda ýolbaşçylar tarapyndan 
ornaşdyrylan içerki gözegçilik ulgamynyň düzümine 
we amallar netijeliligine baha berdik, şol sanda:

Bozulmanyň alamatlaryny öz wagtynda ýüze 
çykarmak üçin barlaglar, eger bar bolsa;
Ýolbaşçylar tarapyndan karzlaryň 
hümmetiniň gaçmagynyň hasaplamalarynyň 
netijelerine we degişli ätiýaçlyklarynyň 
gözegçiliginiň wagtly-wagtyndalygynyň 
barlaglary.

Biz karzlaryň klassifikasiýasyny barlamak üçin we 
hümmetiň gaçmagynyň islendik alamatlaryny ýüze 
çykarmak üçin karzlary saýlap barlamaga degişlilikde 
we, zerur bolanda, garaşylýan karz ýitgileri üçin 
goşmaça ätiýaçlyklaryna degişlilikde barlag 
proseduralaryny ýerine ýetirdik. Biz gymmatyň 
ýitgisiniň kesgitlenilmeginde göz öňünde tutulmaly 
bolan faktorlara baha bermek üçin professional 
pikirlenmäni ulandyk we netijeleri Bankyň netijeleri 
bilen deňeşdirdik. Biz ykdysady şertleriniň, girewiň 
we karzlaryň yzyna gaýtaryjylaryna täsir edip biljek 
beýleki faktorlaryň täsirine baha berdik.

Biz maliýe hasabatlylygynda müşderilere berlen 
karzlar baradaky maglumatlaryň dolulygyna we 
olaryň Bank tarapyndan açylyp görkezilmeginiň 
barabarlygyna baha berdik.

Banklardan we gaýry maliýe edaralardan 
alnan karzlar (14-nji bellik)

2025-nji we 2024-nji ýyllaryň 31-nji dekabry 
ýagdaýyna banklardan we gaýry maliýe edaralardan
alnan karzlaryň möçberi, degişlilikde, 5,226,934
müň manada we 6,763,480 müň manada deň boldy.

Bank öz işi bilen bagly bolan maliýe 
kowenantlarynyň birnäçesini berjaý etmäge borçly. 
Bankyň işiniň üznüksizlik ýörelgesini ulanmaklygyna 
degişlilkdäki ýagdaýyna baha berilende ýolbaşçylar 
Bankyň maliýe ýagdaýyny we dürli kowenantlaryna 
laýyk gelmegini göz öňünde tutýarlar.

Bankyň ýolbaşçylary Bankda synlanylýan geljekde 
özüniň ykdysady işlerini dowam etdirmek üçin 
ýeterlik serişdeleriniň bardygyny we işiň üznüksizlik 
ýörelgesi esasynda maliýe hasabatlylygynyň 
taýýarlanylmagynyň ýerlikli bolup durýandygyny 
hasap edýär, we, degişlilikde, Bank adaty işiniň 
barşynda özüniň borçnamalaryny üzüp biler.

Biz şu meseläniň şu pikirlenmeleriň ähmiýetliligi we 
alnan karzlaryň göwrümi sebäpli auditiň esasy 
meselesi bolup durýandygyny hasaplaýarys.

Biziň üznüksiz işjeňligi barada çaklama baha 
bermegimiziň barşynda biz ünsümizi Bankyň öz 
borçnamalaryny kesgitlenen möhletlerde 
üzmekligine, şeýle hem Bank tarapyndan karz 
ylalaşyklarynyň berjaý edilmegine çekdik.

Biziň proseduralarymyz aşakdakylary öz içine aldylar:
Bankyň umumy maliýe ýagdaýynyň we onuň 
borçnamalary öz wagtynda üzmek üçin 
ukyplyklarynyň seljermesi;
Alnan karzlar boýunça şertnamalaryň 
şertleriniň barlagy;
Bank tarapyndan karz ylalaşyklarynyň 
şertleri boýunça ähli kowenantlaryň berjaý 
edilmeginiň barlagy;
Kowenantlaryň birnäçesiniň berjaý 
edilmeginden alnan boşatmalaryň 
seljermesi.

Biziň geçiren proseduralarymyzyň netijesinde biz 
Ýolbaşçylaryň pikirlenmeleriniň kanunylygyna we 
maliýe hasabatlylygyna degişlilikde görkezmekligiň 
hem açyp ýaýmagyň dogrulygyna göz ýetirdik. 

Başga Mesele

2024-nji ýylyň 31-nji dekabryndaky maliýe hasabatlary başga bir audit kärhanasy tarapyndan barlandy we 
olaryň 2025-nji ýylyň 28-nji iýulyndaky pikirinde üýtgetme edilmän kabul edildi.

Ýolbaşçylaryň we korporatiw dolandyryşy üçin jogap berýän adamlaryň maliýe hasabatlylygy 
üçin jogapkärçiligi

Ýolbaşçylar MHHS laýyklykda maliýe hasabatlylygynyň taýýarlanylmagy we dogry berilmegi üçin hem-de 
ýolbaşçylaryň göwnejaý däl hereketler ýa-da ýalňyşlar zerarly möhüm ýoýulmalary öz içine almaýan maliýe 
hasabatlylygy taýýarlamak üçin zerur diýip hasap edýän içerki gözegçilik ulgamy üçin jogapkärçiligi çekýärler. 

Şu maliýe hasabatlylygy taýýarlananda, ýolbaşçylaryň Banky ýatyrmaga, onuň işini, amallaryny bes etmäge 
hyýallanýan ýa-da onuň şulary etmeklikden başga, haýsydyr hakyky alternatiwasy bolmadyk ýagdaýlardan 
başga, ýolbaşçylar Bankyň öz işini üznüksiz dowam etdirmek ukybyna baha bermek üçin, eger ulanylsa, işiň 
üznüksizligine degişli bolan meseleleri üçin we buhgalter hasaba alyşy üçin işiň üznüksizliginiň ýörelgesini 
ulanmak üçin jogapkärçiligi çekýärler. 

Korporatiw dolandyryşy üçin jogap berýän adamlar Bankyň maliýe hasabatlylygyny taýýarlamak prosesine 
gözegçilik etmek üçin jogapkärçilik çekýärler.

Auditoryň maliýe hasabatlylygyň auditi üçin jogapkärçiligi

Biziň maksadymyz maliýe hasabatlylygynyň göwnejaý däl hereketler ýa-da ýalňyşlar zerarly möhüm 
ýoýulmalary öz içine alýandygyna laýyk ynamy gazanmakdan we biziň pikirimizi öz içine alýan auditor 
netijenamasyny çykarmakdan ybarat. Laýyk ynam onuň (ynamyň) ýokary derejesi bolup durýar, emma Auditiň 
halkara standartlaryna (AHÜ) laýyklykda geçirilen auditiň hemişe bar bolan möhüm ýoýulmasyny ýüze çykaryp 

biljekdiginiň kepilligi bolmaýar. Ýoýulmalar göwnejaý däl hereketleriň ýa-da ýalňyşyň netijesi bolup biler we 
eger-de aýratynlykda ýa-da jeminde olaryň peýdalanyjylar tarapyndan şu maliýe hasabatlylygy esasynda kabul 
edilýän ykdysady çözgütlere täsir edip biljekdigini çaklap, möhüm diýip hasaplanylýar.

AHÜ laýyklykda geçirilýän auditiň çäklerinde biz professional pikirlenmäni ulanýarys we tutuş auditor barlagynyň 
dowamynda professional skeptisizmi saklaýarys. Mundan başga-da, biz aşakdakylary ýerine ýetirýäris:
— Göwnejaý däl hereketler ýa-da ýalňyş zerarly maliýe hasabatlylygynyň möhüm ýoýulmalarynyň 

töwekgelçiliklerini ýüze çykarmak we olara baha bermek; şu töwekgelçiliklere jogap edip, auditor 
proseduralaryny işläp taýýarlamak we geçirmek; biziň pikirimizi aňlatmak üçin esas bolýan ýeterlik we 
talaba laýyk bolup durýan auditor subutnamalaryny almak. Göwnejaý däl hereketleriniň netijesinde möhüm 
ýoýulmany ýüze çykarmazlygyň töwekgelçiligi ýalňyşyň netijesinde möhüm ýoýulmany ýüze çykarmazlygyň 
töwekgelçiliginden ýokary, çünki göwnejaý däl hereketler dildüwşügi, içerki gözegçilik ulgamyndan çetleşip, 
maglumatlaryň ýa-da hereketleriň bilkastlaýyn  görkezilmezligini ýa-da nädogry berilmegini öz içine alyp 
biler;

— Bankyň içerki gözegçilik ulgamynyň netijeliligi barada pikirini aňlatmak maksady bilen däl-de, ýagdaýlara 
degişli bolan auditor proseduralaryny işläp taýýarlamak maksady bilen, audit bilen baglanyşykly bolan içerki 
gözegçilik ulgamyna düşünmekligi gazanmak;

— Ulanylýan hasabat syýasatynyň talaba laýyk häsiýetine we baha möçberleriniň esaslygyna hem ýolbaşçylar 
tarapyndan taýýarlanan maglumatlary degişli aýan etmeklige baha bermek;

— Ýolbaşçylar tarapyndan buhgalter hasaba alyşyň esaslary hökmünde işiň üznüksizligi barada çaklamanyň 
kanunlylygy barada netijäniň, alnan auditor subutnamalar esasynda bolsa Bankyň öz üznüksiz işini dowam 
etdirmek ukybyna möhüm şübheleriň ýüze çykyp biljekdiginiň wakalary ýa-da şertleri sebäpli, möhüm 
kesgitsizligiň bardygy ýa-da ýokdugy barada netijäniň emele getirilmegi. Eger-de biz möhüm kesgitsizligiň 
bardygy barada netijä gelsek, biz auditor netijenamamyzda maliýe hasabatlylygynda degişli aýan 
edilýän maglumatlara ýa-da eger-de maglumatlaryň şeýle aýan etmesi ýeterlik bolsa, biziň pikirimiz 
modifisirlemeklige ünsümizi çekmeli. Biziň netijelerimiz auditor netijenamamyzyň senesine çenli alnan 
auditor subutnamalara esaslanan. Emma geljekki wakalar ýa-da şertler Bankyň öz işini üznüksiz dowam 
etdirmek ukybyny ýitirip biljekdigine getirip biler;

— Maliýe hasabatlylygyny umumy bermeklige, onuň düzümine we mazmunyna baha bermekligiň, şol sanda 
maglumatlaryň aýan edilmegi, şeýle hem şu maliýe hasabatlylygynyň onuň özeninde bolan amallaryň we 
wakalaryň olar barada dogry düşünjä ýetip biljekdigine baha bermekligiň ýerine ýetirilmegi.

Biz korporatiw dolandyryş üçin jogap berýän adamlaryň dykgatyna, gaýrylardan başga, auditiň 
meýilnamalaşdyrylan möçberi we möhletleri barada, şeýle hem auditiň möhüm netijeleri barada, şol sanda auditiň 
prosesinde ýüze çykarýan içerki gözegçilik ulgamyndaky islendik düýpli kemçilikleri barada habar berýäris.

Şeýle hem biz korporatiw dolandyryş üçin jogap berýän adamlaryň tarapyna, biziň garaşsyzlyga bildirilýän ähli 
degişli edep talaplaryny berjaý edendigimiz baradaky tassyklamany berýäris, we olara ähli özara gatnaşyklary 
hem biziň garaşsyzlygymyza degişli diýip esasly hasap edilip bilinjek beýleki meseleleri barada, we ulanylýan 
bolsa, degişli seresaplylyk çäreleri barada habar berýäris.

Korporatiw dolandyryş üçin jogap berýän adamlaryň dykgatyna ýetirilen meselelerden biz dowam edýän döwür 
üçin maliýe hasabatlylygynyň auditi üçin has uly ähmiýete eýe bolan we, degişlilikde, auditiň esasy meseleleri 
bolup durýan meseleleri kesgitleýäris. Biz kanunyň ýa-da kadalaşdyryjy namasynyň bu mesele baradaky 
maglumaty jemagat öňünde aýan etmekligi gadagan edýän ýagdaýlardan başga ýa-da haçan-da iň seýrek 
ýagdaýlarda, maglumaty şeýle aýan etmegiň ýaramaz netijelerine esasly garaşmaklygyň  şu kommunikasiýa bilen 
bagly bolan jemgyýetçilik bähbitlerinden üstün çykýandygy sebäpli, biziň meseläniň auditor netijenamamyzda 
habar berilmeli däldigini kesgitleýän ýagdaýymyzdan başga, auditor netijenamamyzdaky şu meseleleri beýan 
edýäris.

TÜRKMENISTANYŇ DÖWLET DAŞARY YKDYSADY IŞ BANKY  
 
2025-NJI ÝYLYŇ 31-NJI DEKABRYNDA TAMAMLANAN ÝYLYŇ PUL SERIŞDELERINIŇ HEREKETI 
BARADA HASABATY 
(müň türkmen manadynda) 

 

Bellik 
 

2025-nji ýylyň 
31-nji 

dekabrynda 
tamamlanan ýyl 

üçin 

 
2024-nji ýylyň 

31-nji 
dekabrynda 

tamamlanan ýyl 
üçin 

       
Peýda salgydy boýunça çykdajylaryň hasaba 
alynmagyndan öňki peýda   808,922   957,752  
       
Düzedişler:      
Arassa göterim girdeji 4  (898,895)   (1,039,603) 
Göterimler hasaplanylýan aktiwleriň garaşylýan karz 
ýitgileri boýunça ätiýaçlykdaky hereket 5  72,876  82,097  
Amal däl aktiwleriň garaşylýan karz ýitgileri boýunça 
ätiýaçlykdaky hereket   111,457  60,372  
Esasy serişdeleriň we maddy däl aktiwleriniň 
könelmesi   8,326   6,516  
Maýa goýumlardan girdejiler    (2,895)   (4,632) 
Maýa goýum eýeçiliginiň könelmesi   54   32  
Daşary ýurt walýutasy bilen amallar boýunça nyrh 
aratapawudy    (4,655)  4,903  
      
AMAL IŞINDEN PUL SERIŞDELERINIŇ 
HEREKETI:      
       
Amal aktiwlerindäki we borçnamalaryndaky 
üýtgetmelerden öň amallar işinden pul serişdeleriniň 
hereketi    95,190   67,437  
       
Amal aktiwleriniň (köpelmegi) / azalmagy:      
      
Banklardaky serişdeler 9  (5,363,922)   671,136  
Müşderilere berlen karzlar 10  808,687  2,847,485  
TMB-da hökmany ätiýaçlyklary 8  (139,795)  (128,029) 
Gaýry aktiwler   79,535  (87,412) 
     
Amal borçnamalarynyň köpelmegi / (azalmagy):     
     
Müşderileriň serişdeleri 13  1,531,551  1,100,694  
Banklaryň serişdeleri 12  339,171  365,373  
Gaýry borçnamalar   4,862  77  
       
Salgyt salynmazdan öň amallar işinden pul 
serişdeleriniň (azalmagy) / köpelmegi   (2,644,721)   4,836,761  
       
Alnan göterimler   1,260,000   1,441,700  
Tölenen göterimler   (350,587)   (506,787) 
Tölenen peýda salgydy 7  (557,754)   (596,789) 
       
Amal işinden pul serişdeleriniň arassa çykyp gitmegi   (2,293,062)   5,174,885  

  




